
SUĠĠERIMENTI

Il-Kumitat għall-Affarijiet Barranin jistieden lill-Kumitat għal-Libertajiet Ċivili, il-Ġustizzja u 
l-Intern, bħala l-kumitat responsabbli, biex jinkorpora s-suġġerimenti li ġejjin fil-mozzjoni 
għal riżoluzzjoni tiegħu:

1. Japprova l-valutazzjoni dwar il-fatt li l-attakki tas-CBRN huma theddida serja għas-
sigurtà tan-nies li jgħixu fl-UE; għalhekk jappoġġa l-miżuri kollha li joffru protezzjoni 
ikbar kontra l-attakki tas-CBRN;

2. Huwa tal-istess fehma li huwa diffiċli ħafna li jinġarru sustanzi bħal dawn u ‘li l-
probabbiltà li jsiru attakki bħal dawn hija għalhekk pjuttost baxxa’; jenfasizza, 
madankollu, li l-konsegwenzi ta’ attakki ta’ dan it-tip ikunu katastrofiċi; iqis li hu 
importanti, għalhekk, li jitqettqu valutazzjonijiet ta’ theddid u ta’ riskji regolarment; 
jinnota wkoll li l-miżuri kollha li jittieħdu għandhom ikunu proporzjonali għar-riskji 
possibbli; jinnota li s-sigurtà kemm tat-trasport kif ukoll tal-ħżin ta’ materjali tas-CBRN 
hija parti inkontestata u inevitabbli tal-proċess tal-UE biex l-aċċess għal dawn il-materjali 
jsir kemm jista’ jkun diffiċli, b’hekk tirriżulta l-ħtieġa li jiġi ttrattat in-nuqqas ta’ sigurtà 
fil-kuntest tal-materjali tas-CBRN;

3. Jenfasizza li l-ikbar riskji tas-CBRN jirriżultaw mill-proliferazzjoni tal-materjali tas-
CBRN mit-terroristi; jisħaq għalhekk fuq l-importanza li r-reġimi tal-kontroll 
internazzjonali jsiru aktar effettivi, u jitjiebu l-kontrolli fuq il-fruntieri u l-esportazzjoni;

4. Jenfasizza li kontributi sustanzjali għat-tisħiħ tar-reġim ta’ non-proliferazzjoni u d-diżarm 
ta’ armi ta’ qerda tal-massa huma:

– it-talba lill-Kunsill u lill-Kummissjoni biex jippromwovu l-Abbozz ta’ Konvenzjoni fuq 
il-Projbizzjoni tal-Iżvilupp, il-Produzzjoni, il-Ħażna, it-Trasferiment u l-Użu tal-Armi tal-
Uranju u d-distruzzjoni tagħhom u jippreżentaw din il-konvenzjoni lill-pajjiżi membri tan-
NU, biex tiġi ffirmata u ratifikata; jistieden lill-Istati Membri kollha tal-UE u l-pajjiżi 
membri tan-NU biex jimponu moratorju dwar l-użu tal-armi tal-uranju mdgħajjef sa ma 
jkun hemm ftehim dwar projbizzjoni globali ta’ dawn l-armi;

– it-tkomplija u t-tisħiħ ta’ attivitajiet bħala appoġġ tas-sistema tat-trattat, partikolarment 
il-konvenzjonijiet dwar l-armi kimiċi u bijoloġiċi; għalhekk jistieden lill-Istati Membri 
biex jimponu projbizzjoni stretta fuq il-produzzjoni u l-użu ta’ armi bijoloġiċi u kimiċi u 
biex ineħħu l-armi tagħhom stess;

5. Jirrikonoxxi li l-infurzar ta’ miżuri bħall-Konvenzjoni dwar l-Armi Bijoloġiċi u l-
Protokoll ta' Verifika addizzjonali mhuwiex suffiċjenti biex jittratta r-riskji li joħorġu 
minn atturi mhux statali; għalhekk jitlob lill-Kummissjoni Ewropea biex tivvaluta l-
ambitu ta’ applikazzjoni attwali ta’ difiża u l-kontromiżuri mediċi disponibbli bil-ħsieb li 
taġixxi b’mod adegwat għall-aġenti l-aktar perikolużi li jistgħu jiġu akkwistati u użati 
minn atturi mhux statali;

6. Iħeġġeġ lill-Istati Membri, il-Kunsill, il-Kummissjoni u l-komunità internazzjonali biex 
ifasslu, bħala parti mill-Anness ta’ Verifika għall-Konvenzjoni dwar l-Armi Kimiċi, lista 

tas-sustanzi kimiċi potenzjalment perikolużi kollha, inkluż il-fosforu abjad;

7. Jammetti li l-livell ta’ preparazzjoni tas-CBRN huwa prinċipalment kompetenza 
nazzjonali, iżda jħeġġeġ sew lill-Istati Membri biex iwaqqfu oqfsa reġjonali ta’ 
kooperazzjoni li jinkludu wkoll taħriġ ta’ forza komuni u kapaċitajiet loġistiċi bħal ma 
huma l-kontromiżuri mediċi sabiex jintlaħqu koordinazzjoni u effikaċja tal-infiq aħjar; 
huwa tal-opinjoni li l-mudelli reġjonali jistgħu jilħqu l-bilanċ xieraq bejn il-kompetenza 
nazzjonali u l-aċċess ugwali ta’ riżorsi mill-Istati Membri;

8. Jilqa’ l-intenzjoni li tissaħħaħ il-kapaċità tal-protezzjoni ċivili tal-UE; jinnota madankollu 
li f’ħafna Stati Membri tal-UE d-dipartimenti tad-difiża militari akkwistaw esperjenzi 
prattiċi profiċjenti dwar it-trattament tad-diżastri tas-CBRN; jistieden, f’dan ir-rigward, 
lill-Istati Membri u l-Kummissjoni biex jaqsmu l-aħjar prattiki u biex jinvestu aktar 
f’koordinazzjoni kbira bejn l-esperti ċivili u militari; jitlob lill-Kummissjoni biex 
tipproponi l-għaqda tal-forzi nazzjonali ċivili u toħloq forza ċivili tal-protezzjoni Ewropea 
sabiex jittejbu l-effiċjenza tal-prevenzjoni tal-Unjoni u l-mekkaniżmi ta’ azzjoni;

9. Iħeġġeġ lill-Kummissjoni biex tkompli tidentifika l-ħtiġijiet li għandhom jitwettqu sabiex 
jittejbu l-kapaċitajiet tal-protezzjoni ċivili, bil-ħsieb għal proġetti ta’ akkwist komuni; 
jitlob f’dan ir-rigward, li jkun fokus partikolari fuq id-definizzjoni tal-ħtiġijiet tal-UE 
f’termini tal-livell ta’ preparazzjoni u l-kapaċità tar-rispons tas-CBRN, inklużi 
kontromiżuri mediċi sabiex id-disponibilità tal-kontromiżuri mediċi f’każ ta’ inċident tas-
CBRN tiġi vvalutata kemm fil-livell tal-UE kif ukoll f’dak tal-Istati Membri;

10. Iħeġġeġ lill-Kummissjoni biex tagħmel studju dwar is-sikurezza tal-impjanti nukleari fl-
UE u l-protezzjoni tagħhom mill-attakki terroristiċi;

11. Jitlob lill-Kummissjoni biex tirrapporta b’mod regolari lill-Parlament dwar il-
valutazzjonijiet tat-theddid u tar-riskju tas-CBRN;

12. Jilqa’ l-isforzi tal-Kummissjoni biex tittratta l-attivitajiet tas-CBRN fil-kuntest tal-
Istrument għall-Istabilità; iqis dawn l-isforzi bħala kumplimentari għall-Pjan ta’ Azzjoni 
tas-CBRN, u jistieden lill-Kummissjoni biex testendi l-proġetti għar-reġjuni barra l-ex 
Unjoni Sovjetika;

13. Jitlob lill-Kummissjoni – bil-ħsieb li żżid mal-esperjenza mkisba fil-kuntest tal-Istrument 
għall-Istabilità – biex tniedi sejħa għal proposti mmirati lejn it-titjib tas-sigurtà u l-livell ta' 
protezzjoni tal-laboratorji ċivili sabiex jiġi evitat l-użu ta' proliferazzjoni futura bħala 
għodda ta' prevenzjoni tal-kunflitti;

14. Jitlob għall-organizzazzjoni ta’ eżerċizzji konġunti bejn l-Istati Membri tal-UE, u bejn l-
Istati Membri u pajjiżi terzi, biex jiġu evitati sitwazzjonijiet perikolużi fir-rigward tas-
sigurtà kimika, bijoloġika, radjoloġika u nukleari;

15. Ifakkar li ċ-Ċentru ta’ Sitwazzjonijiet Konġunt (SitCen) tqiegħed fi ħdan is-Servizz għall-
Azzjoni Esterna u li l-istaff tiegħu ġejjin primarjament mis-servizzi tal-intelliġenza u tal-
politika tal-Istati Membri; jenfasizza li r-rwol tiegħu huwa ta’ importanza kbira għall-
appoġġ ta’ ċentri tal-ġestjoni ta’ kriżijiet nazzjonali;

